
MAJBURIY TIBBIY 
SUG‘URTANING VUJUDGA 
KELISHI VA O‘ZIGA XOS 
XUSUSIYATLARI

Kenjayev Soxib Sayfiyevich
O‘zbekiston Respublikasi Hisob palatasi xodimi

Annotatsiya: Maqolada majburiy tibbiy sug‘urtaning nazariy asoslari va uni joriy etish orqali ijtimoiy himoyani ta’minlash-
ning o‘ziga xos xususiyatlari tahlil etilgan. Xorijiy olimlarning qarashlari va ilmiy xulosalari tizimlashtirilgan. Tadqiqotlar 
asosida majburiy tibbiy sug‘urtani joriy etishga qaratilgan ilmiy taklif va xulosalar ishlab chiqilgan.

Kalit so‘zlar: majburiy tibbiy sug‘urta, tibbiy xizmat, ijtimoiy himoya, sog‘liqni saqlash, davlat budjeti.
Abstract: The article analyzes the theoretical foundations of compulsory medical insurance and the specific features of 
social protection after its introduction. The views and scientific conclusions of foreign scientists are systematized. Based 
on the research, scientific proposals and conclusions aimed at the introduction of compulsory medical insurance were 
developed.

Key words: compulsory medical insurance, medical service, social protection, healthcare, state budget.
Аннотация: В статье анализируются теоретические основы обязательного медицинского страхования и особен-
ности социальной защиты после его введения. Систематизированы взгляды и научные выводы зарубежных 
учёных. На основе исследования разработаны научные предложения и выводы, направленные на внедрение 
обязательного медицинского страхования.

Ключевые слова: обязательное медицинское страхование, медицинское обслуживание, социальная защита, 
здравоохранение, государственный бюджет.

K I R I S H
Mamlakatda tibbiy xizmatlarning yetkazib berilishi va ulardan qulay foydalanish yuzasidan ko‘plab iqtisodi-

yotlar o‘zgarishlarni boshdan kechirishdi. Bunda dastlab davlat budjeti mablag‘larining tibbiy xizmatlarni aho-
lining barcha qatlamlari uchun yetkazib berilishidagi ahamiyati sezilarli rol o‘ynagan bo‘lsa, keyinchalik davlat 
budjeti mablag‘laridan foydalanishga nisbatan turli yondashuvlar vujudga kela boshladi. O‘z navbatida, sug‘urta 
mexanizmining budjet mablag‘laridan foydalanish borasidagi tendensiyalarida g‘arb davlatlarining tajribalari 
alohida ahamiyatga ega. Shu boisdan, tibbiy xizmatlar moliyalashtirilishida sug‘urta amaliyotidan foydalanish 
alohida ahamiyat kasb etmoqda.

Jahon amaliyotida ham birlamchi tibbiy xizmatlar davlat tomonidan to‘liq moliyalashtirilishi lozim bo‘lgan 
xizmatlar tasnifiga kiritildi. Bu esa, soliqlar hisobidan moliyalashtiriladigan birinchi navbatdagi, zaruriy bo‘lgan 
vazifaga aylandi. Shu nuqtayi nazardan, sug‘urta mexanizmi tibbiy xizmatlarni moliyalashtirish transformat-
siyasida faol foydalanila boshlandi. Natijada, ko‘plab mamlakatlar tajribasida tibbiy sug‘urtaning majburiy va 
ixtiyoriy shakllari rivojlana boshladi.

Fikrimizcha, majburiy tibbiy sug‘urtani tadqiq etish orqali davlat budjeti mablag‘laridan samarali foydalanish 
imkoniyatlarini yuzaga chiqarish va aholi salomatligini yanada mustahkamlashda alohida ahamiyat kasb etadi. 
Shu boisdan, biz tadqiqotlarimizni majburiy tibbiy sug‘urtaning vujudga kelishi va unda davlat budjeti mablag‘la-
rini boshqarish bilan bog‘liq holatlarni o‘rganishga e’tibor qaratamiz.

M A V Z U G A  O I D  A D A B I Y O T L A R  T A H L I L I
Tibbiy sug‘urtaning turli shakllari mamlakatlar tomonidan XIX asrdan boshlab joriy etila boshlagan. Mas-

alan, 1883-yilda Germaniya kansleri Otto fon Bismark tomonidan ijtimoiy islohotlar doirasida ijtimoiy tibbiy 
sug‘urta dasturi asosida amalga oshirila boshladi. Bu o‘z navbatida, jahon iqtisodiyotida dastlabki tajribalardan 
biri desak mubolag‘a bo‘lmaydi. Mazkur ijtimoiy tibbiy sug‘urta modeli dastlab sanoat va qo‘l mehnati tarmog‘i 



257https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, fevral.  № 2-son.

T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
Sishchilari sog‘ligini tiklash va turli shikastlanishlarni davolash bilan bog‘liq holatlarni inobatga olgan holda joriy 

etildi. Keyinchalik mazkur model tibbiy xizmatlarning ko‘plab sohalariga tatbiq etila boshlandi. Natijada, mazkur 
tajriba jahon iqtisodiyotidagi namunaviy model sifatida tarqala boshladi. Biz tadqiqotimizning keyingi qismlarida 
ushbu tajribaga nisbatan atroflicha yondashishga harakat qilamiz.

1916-1917-yillarda AQSH Tibbiyot Assotsiatsiyasi Prezidenti sifatida faoliyat olib borgan L.B.Rupert 
o‘zining nutqlarida tibbiy sug‘urta ijtimoiy islohotlarning keyingi bosqichi asosiy omili bo‘lib xizmat qilishini qayd 
etib o‘tadi [1]. Bu bilan u o‘zining rahbarligi davrida tibbiy sug‘urta bo‘lgan yondashuvlarni shakllantirishga xizmat 
qilgan edi.

AQSHda majburiy tibbiy sug‘urtani joriy etish va uni yanada rivojlantirishga qaratilgan turli yondashuvlar 
ham Ikkinchi jahon urushi davrida ham shakllana boshlaydi. Jumladan, 1945-yil 6-7-may kunlari Kaliforniya Tib-
biyot Assotsiatsiyasi forumida S.Lovel va M.Goin tomonidan tibbiy sug‘urtani rivojlantirishda vujudga keladigan 
ijtimoiy munosabatlarga nisbatan yondashuvlar bayon etiladi. Jumladan, tibbiy sug‘urtani rivojlanishi sotsializm 
elementini rivojlantirmasligi lozim degan g‘oyani ilgari surishadi [2].

Umuman olganda, Germaniyada vujudga kelgan tibbiy sug‘urta mexanizmlari ko‘plab g‘arb davlatlari 
tomonidan ijobiy baholandi. Mazkur tajribaning bunday bahoga ega bo‘lishi jahon iqtisodiyotining ko‘plab mam-
lakatlarida yangilanishlarni shakllanishiga ta’sir ko‘rsatdi. 1911-yilga kelib Yevropaning 11ta mamlakati tibbiy 
sug‘urta amaliyotini joriy etishga ulgurgan edi [3]. Natijada, tibbiy sug‘urtaga nisbatan qiziqishlar kengaya bosh-
ladi. Ushbu tendensiyalarni ham nazariy, ham amaliy jihatdan kuzatish mumkin.

1846-1938-yillarda yashab ijod qilgan, amerikalik ijtimoiy islohotchi, jurnalist J.G.Bruks majburiy tibbiy 
sug‘urta to‘g‘risida ilk ilmiy asarni e’lon qiladi. Uning 1893-yilda nashr etilgan ilmiy asarida Germaniyada joriy 
etilgan ijtimoiy sug‘urta kategoriyalarini baholashga harakat qilingan [4]. Majburiylik xususiyatini tahlil qilishga 
bo‘lgan o‘zining va ilmiy tadqiqotlar borasidagi ilk ilmiy xulosalarni shakllantirib beradi. U o‘zining asari bilan 
ijtimoiy sug‘urtaning mohiyatini ochib berishga va AQSHda tibbiy sug‘urtaning majburiy shakllari rivojlanishiga 
katta xizmat qiladi.

Majburiy tibbiy sug‘urtani rivojlanishi davlat mablag‘lari doirasida tibbiy xizmatlarni taqdim etishda faqat 
davlat tibbiyot muassasalari emas, balki xususiy tibbiyot subyektlari ham ishtirok etishi bilan ajralib turdi. Davlat 
tomonidan aholiga bepul asoslarda yetkazib beriladigan tibbiy xizmatlar bozorida raqobat muhitini shakllanti-
rishda ham sug‘urta mexanizmidan foylanishga bo‘lgan e’tibor kuchayib bordi.

Fikrimizcha, davlat budjeti mablag‘lari hisobidan moliyalashtiriladigan tibbiy xizmatlar aholining barcha 
qatlamini qamrab olish bilan birga, aholini ijtimoiy himoya qilish nuqtayi nazaridan ham ahamiyatli hisoblanadi. 
Bunda birlamchi va ikkilamchi tibbiy xizmatlarni tasniflash bilan tibbiy sug‘urta mexanizmlarini ham tizimlashti-
rishga imkon tug‘ila boshlandi. Shuningdek, davlatning ayrim moliyaviy majburiyatlarini ish beruvchilar zimma-
siga o‘tkazishga imkon beruvchi namunali tajribalar ham mavjud ekanligi ko‘plab mamlakatlar tomonidan qayd 
etila boshlandi.

Majburiy tibbiy sug‘urta jamg‘armasi to‘g‘risidagi ayrim nazariy masalalarni ko‘rib chiqishga harakat qilamiz.
Rus olimlaridan P.R.Paykovich o‘zining ilmiy maqolasida federal darajadagi majburiy tibbiy sug‘urta 

jamg‘armasi to‘g‘risida fikrlarni ilgari suradi [5]. Uning fikricha, jamg‘arma daromadlari soliqlar, sug‘urta badallari 
va homiylik yordamlari asosida shakllanishini qayd etib o‘tadi. Xarajatlari tarkibi esa umumdavlat vazifalari, 
aholini sug‘urtaviy ta’minoti va aholini ijtimoiy ta’minlash (ambulator xizmatlar) dan iborat tarzda tashkil etishini 
ta’kidlab o‘tadi. Uning fikricha, mazkur jamg‘armani boshqarishda budjet kodeksining roli va ularga ta’sir etuvchi 
nomoddiy ko‘rsatkichlarning o‘zgarishi muhim ahamiyat kasb etishi bilan ifodalab beriladi.

N.I.Lyaxova va Yu.S.Aslanyan hammuallifligidagi ilmiy maqolada ham majburiy tibbiy sug‘urta jamg‘ar-
masi borasidagi mustaqil fikrlar asoslab beriladi [6]. Ular mazkur federal jamg‘armaning mablag‘larini tasarruf 
etishda hududiy filiallarning rolini oshirishni taklif etishadi. Bunda ma’muriy jarayonlarning kamaytirilishi va moli-
yaviy tranzaksiyalarning sonini qisqartirish jamg‘arma mablag‘laridan foydalanish bo‘yicha vaqt va xarajatlarni 
tejashda ijobiy ta’sir etishini ta’kidlab o‘tishadi.

T A D Q I Q O T  M E T O D O L O G I YA S I
Tadqiqotni amalga oshirishda nazariy qarashlarni tizimlashtiriladi. Ular empirik tadqiqotlarning nazariy 

xulosalarini qiyosiy baholashga imkon beruvchi metodlar asosida shakllantiriladi. Tadqiqotlar asosida nazariy-
ilmiy xulosalar shakllantiriladi.

T A H L I L  V A  N A T I J A L A R
Ko‘plab ilmiy adabiyotlarda majburiy tibbiy sug‘urtaning moliyalashtirish manbasi sifatida davlat budjeti va 

ish beruvchilar mablag‘lari ekanligi ta’kidlanganligini kuzatish mumkin. Bu esa, ixtiyoriy tibbiy sug‘urtadan farqli 
jihatlarni ifodalab beruvchi asosiy omil bo‘lib xizmat qiladi. Shu boisdan, majburiy tibbiy sug‘urtani boshqarish 
va uni takomillashtirib borish davlat moliyaviy siyosati nuqtayi nazaridan ham dolzarb hisoblanadi.

Majburiy tibbiy sug‘urta rivojlanayotgan mamlakatlarda yoki uni rivojlantirishning dastlabki bosqichlarida 
daromadlarni shakllantirish va xarajatlarni amalga oshirish bilan tendensiyalar shakllana boshladi.

Biz tadqiqotlarimiz natijasida majburiy tibbiy sug‘urta jamg‘armasi kategoriyasiga ham to‘xtalib o‘tishni 
maqsadga muvofiq, deb o‘ylaymiz. Mazkur jamg‘armaning daromadlari va xarajatlarini boshqarishda tibbiy 
xizmtlar nomenklaturasini shakllantirish va ularni tizimlashtirish muhim hisoblanadi. Jamg‘arma daromadlarini 
shakllantirishning asosiy manbayi sifatida davlat budjetining mablag‘lari hisoblanadi. Davlat budjetidan ajra-
tiladigan mablag‘lardan tashqari fuqarolarning boshqa daromad manbalari egalari tomonidan ham sug‘urta 
badallari to‘lanishi mumkin. Bunda asosiy o‘rinda fuqarolarning ish beruvchilari mablag‘lari ahamiyatli hisobla-
nadi. Shu boisdan, davlat ish haqi tarkibini tartibga solishda majburiy tibbiy sug‘urta siyosati omillarini inobatga 
olishi o‘ziga xos xususiyat kasb etadi.

Majburiy tibbiy sug‘urta ilk rivojlanish tarixida ham mamlakatda turli sharoitlarda mehnat qiluvchilarning 
mehnatga layoqatliligini saqlab turishda asosiy omil ekanligi sifatida qaralgan. Bu esa majburiy tibbiy sug‘urta 
jamg‘armasini shakllantirish va unga doir bo‘lgan moliyaviy siyosatni davlat tomonidan tartibga solishga bo‘lgan 
zarurat rivojlandi.

Olib borilgan tadqiqotlarimiz davomida majburiy tibbiy sug‘urta borasidagi quyidagi ilmiy xulosalarni shakl-
lantirishga harakat qildik:

■ Majburiy tibbiy sug‘urta to‘g‘risidagi ma’lumotlarni aholining moliyaviy savodxonlik dasturlariga kiritish. 
Bunda sug‘urta dasturlarining moliyaviy va sog‘liq saqlash jihatidan afzalliklarini sodda va qulay axborot 
shaklida taqdim etish;

■ Aholining cho‘ntak xarajatlarini qisqartirishi uchun reimbursatsiya jarayonlarini ham vaqt. ham ma’muriy 
soddalashtirilgan shakllarini ishlab chiqish va joriy etish. Bunda sug‘urtaning moliyaviy afzalliklarini 
ro‘yobga chiqarishga alohida e’tibor qaratish;

■ Biz tadqiqotlarimiz davomida majburiy tibbiy sug‘urtaning xususiyatlari to‘g‘risida ilmiy asarlarni o‘rganib 
boramiz. Shunday bo‘lsa-da, majburiy va ixtiyoriy tibbiy sug‘urtaning o‘zaro farqli va bir-birini to‘ldiruvchi 
xususiyatlarini tizimlashtirgan holda asoslashga harakat qilamiz.

1-jadval: Majburiy va ixtiyoriy tibbiy sug‘urtaning o‘ziga xos xususiyatlari
Ko‘rsatkich nomi Majburiy tibbiy sug‘urta Ixtiyoriy tibbiy sug‘urta

Qamrov darajasi Aholining barcha qatlami Aholining ayrim qatlami
Moliyalashtirish maqsadi Ijtimoiy Tijoriy
Daromadlar manbasi Davlat budjeti Ish beruvchi, fuqarolar mablag‘lari
Xarajatlar yo‘nalishi Birlamchi tibbiy xizmatlar Shartnomaga muvofiq tibbiy xizmatlar
Statsionar tibbiy xizmatlarni 
moliyalashtirish Aholining ayrim toifalari uchun Sug‘urta polisiga ega bo‘lganlar uchun

Tibbiy xizmatlarni ta’minlash darajasi Tibbiy xizmat sifati minimal 
chegarasini ta’minlash

Tibbiy xizmat sifati maksimal 
chegarasini ta’minlash

Amal qilish davri Doimiy Shartnoma muddati doirasida
Manba: Tadqiqotlar asosida muallif tomonidan ishlab chiqilgan.

Majburiy tibbiy sug‘urta umumdavlat miqyosidagi tibbiy xizmatlarni moliyalashtirishni nazarda tutishi 
1-jadval ma’lumotlaridan ko‘rish mumkin. Unda aholining barcha qatlami davlat budjeti mablag‘lari hisobidan 
doimiy ravishda tibbiy sug‘urta polisi bilan ta’minlanishi aks ettirib berilmoqda. Birlamchi tibbiy xizmatlar jahon 
mamlakatlarida ham davlat tomonidan bepul asoslarda yetkazib berilishi barchaga ma’lum bo‘lgan tendensiya 
hisoblanadi. Bu esa, uning ijtimoiy ahamiyatga ega ekanligini ifodalab berishga xizmat qiladi. Ma’lumki, davlat 
ijtimoiy, xususan tibbiy xizmatlarni yetkazib berishda tijorat yoki moliyaviy manfaatdorlik maqsadlarini ko‘zda 
tutmaydi. O‘z navbatida, asosiy maqsad mamlakatda ijtimoiy barqarorlikni ta’minlashdan iborat bo‘ladi.

Bizningcha, majburiy tibbiy sug‘urta davlatning sug‘urtasi kategoriyasi sifatida aks etib, davlatning ma’lum 
ijtimoiy maqsadlarini ifoda etish va ularga erishish nuqtayi nazaridan amalga oshiriladi. Ixtiyoriy tibbiy sug‘urta 
esa tijoriy maqsadlarni ifoda etishi bilan davlat sug‘urta tizimidan farqlanadi.

1-jadval ma’lumotlarida ixtiyoriy tibbiy sug‘urta aholining ma’lum qatlamini belgilangan sug‘urta badal-
lari asosida kelishilgan muddatda tibbiy xizmatlarni ta’minlashga xizmat qilishi ko‘rsatib o‘tildi. Ixtiyoriy tibbiy 
sug‘urta xizmatlari nodavlat shaklda, sug‘urta kompaniyalari tomonidan individual kelishilgan shartlar asosida 
tibbiy-moliyaviy risklarni o‘z zimmasi olishi bilan ifodalanadi. Shu nuqtayi nazardan, ixtiyoriy tibbiy sug‘urta tijorat 
maqsadida taklif etiladi va undan ko‘zlangan asosiy maqsad moliyaviy manfaatdorlikni oshirishga qaratilgan 
bo‘ladi.

SBizningcha, davlat tibbiy sug‘urtasini ommalashtirishda nafaqat uning komponentlariga balki unga parallel 

ravishda ixtiyoriy tibbiy sug‘urtani rivojlantirishga e’tibor qaratish davlatning ijtimoiy va moliyaviy yukini kamay-
tirish bilan birga ijtimoiy himoyani samarali ta’minlashga yordam berishi mumkin ekan.

X U L O S A  V A  T A K L I F L A R
Majburiy tibbiy sug‘urta jamg‘armasi borasida rus olimlari tomonidan ta’kidlab o‘tilgan fikrlar sohani rivoj-

lantirish borasida ayrim imkoniyatlarni yaratishga yordam beradi, deb o‘ylaymiz. Shu boisdan biz quyidagi ilmiy 
xulosalarni shakllantirishga harakat qildik:

Majburiy tibbiy sug‘urta jamg‘armasini boshqarishda daromadlar va xarajatlarning aniq tasnifini ishlab 
chiqish lozim;

1. Daromadlarni shakllantirish manbalarining asosiy ko‘rsatkichlari o‘rtasidagi o‘zaro nisbatni belgilash 
orqali moliyaviy yukni tekis taqsimlashga erishish.

O‘z navbatida, daromadlar kesimida davlat budjeti va aholi mablag‘larining o‘zaro nisbatini belgilashga 
e’tibor qaratish. Jon boshiga to‘lanishi lozim bo‘lgan sug‘urta badalining hajmini manfaatdorlar tomonidan to‘la-
nishi lozim bo‘lgan o‘zaro ulushni belgilash.

2. Jamg‘armaning xarajatlari yo‘nalishlarini tibbiy xizmatlar va aholining tibbiy xizmatlarga bo‘lgan ehtiyoji 
nuqtayi nazaridan tasniflarga ajratish.

Mazkur tasnifni ishlab chiqishda aholining tibbiy xizmatlarga doimiy va vaqtinchalik ehtiyojlari vujudga 
kelishini inobatga olish muhim hisoblanadi. Surunkali kasalliklarga tibbiy xizmat ko‘rsatish bilan mehnatga layo-
qatsizlikni tiklash uchun tibbiy xizmatlarni moliyalashtirishda xususiy omillarni inobatga olish imkonini joriy etish.

3. Jamg‘armaning mablag‘laridan hududiy jihatdan foydalanishda hududlar o‘rtasidagi o‘zaro munosa-
batlarni tartibga solishga qaratilgan mezonlarni ishlab chiqish maqsadga muvofiq.

Bunda nomoddiy ko‘rsatkichlar, jumladan tibbiy xizmatlarning notekis taqsimlanish ehtimolini inobatga 
olish. Geografik va boshqa nuqtayi nazardan kasalliklarni ko‘p uchraydigan hududlarda xarajatlarni markaziy 
jamg‘armadan moliyalashtirish shartlarini belgilash. Bir hududda ko‘rsatilgan tibbiy xizmatni boshqa hudud-
ning moliyaviy mablag‘laridan moliyalashtirish shartlarini ishlab chiqish. Bunda mazkur tibbiy xizmat boshqa 
hududda ko‘rsatilishiga sabab bo‘ladigan omillarni tahlil etib borish.

4. Aholini ijtimoiy himoya qilish dasturlarini amalga oshirishda majburiy tibbiy sug‘urtadan foydalanish 
ustuvorligini ta’minlash uchun aholini daromadlarga asoslangan holda tasniflarga ajratish asosida tibbiy 
sug‘urtaning rolini oshirish maqsadga muvofiq hisoblanadi.

Aholining kam ta’minlangan qatlamini statsionar tibbiy xizmatlarga bo‘lgan ehtiyojini moliyalashtirishni 
ta’minlash. Bunda aholining daromadlarini inobatga olishda tibbiy xizmatlarni sotib olish qobiliyati (daromad 
pariteti)ni hisobga olish mexanizmini joriy etish maqsadga muvofiq hisoblanadi. Natijada, majburiy tibbiy sug‘ur-
taning ijtimoiy himoya institutidagi ishtirokini yanada takomillashtirishga bo‘lgan shart-sharoit vujudga keladi.

5. Majburiy tibbiy sug‘urta jamg‘armasiga moliyaviy yukni kamaytirish uchun ixtiyoriy tibbiy sug‘urta mo de-
lini ham parallel ravishda rivojlantirishga urg‘u berish.

Ixtiyoriy tibbiy sug‘urtani rivojlantirishda nodavlat tibbiy sug‘urtani rivojlantirishning huquqiy va moliyaviy 
asoslarini ishlab chiqish va joriy etish. Bunda tibbiy xizmatlardan maksimal qoniqish hosil qilish omiliga keng 
imkoniyatlar ochib berish bilan aholini keng jalb etish. Bunda shaxsiy manfaatdorlikni ham tibbiy jihatdan, ham 
moliyaviy jihatdan ahamiyatli bo‘lishiga e’tibor qaratish.

